
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
果然先王之悔悟，如右所錄，又“於甲子年盡宥吾家之時，仲父同爲昭晰”之意，屢教丁寧，則吾信如金石，而以甲子之遲待爲渴悶矣。天旣降割于邦國，荐禍于吾家，先王中途崩阻，萬事瓦解，豈有如許冤酷之事！吾雖婦人，粗閱國朝野史，我東冤獄，無不解宥。至若吾之仲父事，主上當長成，能卞是非，則必有解此老祖母之恨矣。而或恐朝露先溘，末由躬覩，吾歿之後，主上若見此錄，則必然感動，庶宥吾仲父三十年積冤矣。惟是祝天。

明宗朝尹任，以鳳城君推戴事，證招鞫案，明白爲錄，載之《武定寶鑑》。觀其罪案，則真是極逆，孰敢爲卞！雖然其所搆罪，純是誣獄，故公議齊發，萬口說冤，則宣廟猶以爲鄭重未決。爲承恭懿大

